
მშობლიური ენის ოლიმპიადა

ფინალური ტესტის მიმოხილვა
2026 წლის შემოდგომის სეზონი

V კლასი

ფინალური ტური · 15 ნოემბერი

შემდეგი ნაბიჯი ფინალია! გელოდებით 15 ნოემბერს. გისურვებთ წარმატებას!

ძვირფასო მშობლებო,
ამ მიმოხილვაში ნახავთ, როგორი იქნება V კლასის ფინალური ტესტი: რამდენი შეკითხვაა, როგორ
ფასდება და როგორ შეკითხვებს შეხვდება მოსწავლე. ყველა სავარჯიშოს ამოხსნილი მაგალითები ახლავს.

მნიშვნელოვანია: მაგალითები ტესტიდან არ არის აღებული. ისინი მხოლოდ გიჩვენებთ, როგორი
შეკითხვები იქნება ფინალში.

ტესტის სტრუქტურა

ტესტში ორი სავარჯიშო და სულ
30 შეკითხვაა. ყველა შეკითხვას
ოთხი სავარაუდო პასუხი აქვს (ა,
ბ, გ, დ), სწორი კი მხოლოდ
ერთია. სულ შეიძლება 100 ქულის
დაგროვება.

I.

II.

სავარჯიშო შეკითხვა ქულა
თითოეულზე

ჯამური
ქულა

ტექსტის გააზრება 10 4 40

სიტყვები, გამოთქმები
და ენის წესები

20 3 60

სულ 30 – 100

I
I სავარჯიშო
ტექსტის გააზრება 10 შეკითხვა · თითოეული 4 ქულა · სულ 40 ქულა

ტესტში ერთი ტექსტია საქართველოს ისტორიიდან.
მოსწავლე კითხულობს მას და 10 შეკითხვას
პასუხობს. შეკითხვების უმეტესობა ეხება იმას, რაც
ტექსტში წერია (თარიღები, სახელები, მოვლენები),
ბოლო ორი კი იმას, რა რატომ მოხდა.

რას ამოწმებს: რამდენად ყურადღებით
კითხულობს მოსწავლე და ესმის თუ არა, რა
რატომ მოხდა.

ამოხსნილი მაგალითი · ტესტში ტექსტი უფრო გრძელია და მას 10 შეკითხვა ახლავს.

პირველი ქართული უნივერსიტეტი
1918 წელს თბილისში პირველი ქართული უნივერსიტეტი გაიხსნა. მის დაარსებაზე ყველაზე
მეტად ისტორიკოსმა ივანე ჯავახიშვილმა იზრუნა. მანამდე ქართველი ახალგაზრდები
უნივერსიტეტში სასწავლებლად უცხოეთში მიდიოდნენ. უნივერსიტეტის გახსნის შემდეგ მათ
უკვე საკუთარ ქვეყანაში, მშობლიურ ენაზე შეეძლოთ სწავლა.

რომელ წელს გაიხსნა პირველი ქართული უნივერსიტეტი?

ა) 1801 წელს ბ) 1879 წელს გ) 1918 წელს დ) 1945 წელს

სწორი პასუხი: გ. ტექსტის პირველ წინადადებაში წერია, რომ უნივერსიტეტი 1918 წელს გაიხსნა.

რა შეიცვალა უნივერსიტეტის გახსნის შემდეგ?

ა) ახალგაზრდებს საკუთარ ქვეყანაში
შეეძლოთ სწავლა

ბ) უცხოეთში წასვლა აიკრძალა

გ) სწავლა უფრო ხანმოკლე გახდა დ) სკოლები დაიხურა

სწორი პასუხი: ა. ტექსტის ბოლო წინადადებაში წერია, რომ ახალგაზრდებს უკვე საკუთარ ქვეყანაში,
მშობლიურ ენაზე შეეძლოთ სწავლა.

II
II სავარჯიშო
სიტყვები, გამოთქმები და ენის წესები 20 შეკითხვა · თითოეული 3 ქულა · სულ 60 ქულა

აქ 20 მოკლე შეკითხვაა სიტყვებზე, ნაცნობ
გამოთქმებსა და ენის მარტივ წესებზე. ტესტში ამ
სავარჯიშოს ჰქვია „ლექსიკა, ფრაზეოლოგია და
გრამატიკა“.

რას ამოწმებს: იცის თუ არა მოსწავლემ
სიტყვების მნიშვნელობა და ენის მარტივი
წესები.

მაგალითად, ასეთი შეკითხვები:

სიტყვები „რას ნიშნავს ეს სიტყვა?“, „რომელ სიტყვებს აქვს მსგავსი მნიშვნელობა?“

გამოთქმები „რას ნიშნავს ეს გამოთქმა?“, „რას ნიშნავს ეს ანდაზა?“

ენის წესები „რომელ ბრუნვაშია სიტყვა?“, „რომელი სიტყვაა სწორად დაწერილი?“, „რომელ
წინადადებაშია შეცდომა?“

ამოხსნილი მაგალითები

სიტყვები რომელ სიტყვას აქვს იგივე მნიშვნელობა, რაც სიტყვას „მეგობარი“?

ა) მეზობელი ბ) ამხანაგი გ) სტუმარი დ) ნათესავი

სწორი პასუხი: ბ. „მეგობარი“ და „ამხანაგი“ მსგავსი მნიშვნელობის სიტყვებია.

გამოთქმები რას ნიშნავს გამოთქმა „გული დასწყდა“?

ა) გაუხარდა ბ) შეეშინდა გ) მოშივდა დ) ეწყინა

სწორი პასუხი: დ. ასე ამბობენ, როცა ადამიანს რაღაც ეწყინება ან დაენანება.

ენის წესები რომელი სიტყვაა სწორად დაწერილი?

ა) ოთხშაფათი ბ) ოთშაბათი გ) ოთხშაბათი დ) ოთხშაბადი

სწორი პასუხი: გ. სწორია „ოთხშაბათი“: სიტყვა შედგება ნაწილებისგან „ოთხ“ და „შაბათი“.

რჩევები ფინალისთვის
მოსწავლეს

1 ჯერ ყურადღებით წაიკითხე ტექსტი, მერე კი
შეკითხვები.

2 წაიკითხე ოთხივე პასუხი და მხოლოდ მერე
აირჩიე.

3 თუ შეკითხვა ძნელია, გადადი შემდეგზე და
ბოლოს დაუბრუნდი.

მშობელს

ფინალის წინა დღეს ბავშვს ახალს ნურაფერს
ასწავლით. საკმარისია, ეს მაგალითები
ერთად ნახოთ.

იზრუნეთ, რომ ბავშვმა კარგად გამოიძინოს.

უთხარით, რომ ფინალში გასვლა უკვე დიდი
წარმატებაა.

მშობლიური ენის ოლიმპიადის ფინალური ტური 15 ნოემბერს გაიმართება.

გისურვებთ წარმატებას!

